
śrīrāmēṇa makarākṣasya vadhaḥ

nirgataṃ makarākṣaṃ tē
dṛṣṭvā vānarapuṅgavāḥ Á

āplutya sahasā sarvē
yōddhukāmā vyavasthitāḥ Á Á 6.79.1 Á Á

tataḥ pravṛttaṃ sumahat
tad yuddhaṃ lōmaharṣaṇam Á

niśācaraiḥ plavaṅgānāṃ
dēvānāṃ dānavairiva Á Á 6.79.2 Á Á

vṛkṣaśūlanipātaiśca
gadāparighapātanaiḥ Á

anyōnyaṃ mardayanti sma
tadā kapiniśācarāḥ Á Á 6.79.3 Á Á

śaktikhaḍgagadākuntai -
stōmaraiśca niśācarāḥ Á

paṭṭiśairbhindipālaiśca
bāṇapātaiḥ samantataḥ Á Á 6.79.4 Á Á

pāśamudgaradaṇḍaiśca
nirghātaiścāparaistathā Á

kadanaṃ kapisiṃhānāṃ
cakrustē rajanīcarāḥ Á Á 6.79.5 Á Á

bāṇaughairarditāścāpi
kharaputrēṇa vānarāḥ Á

sambhrāntamanasaḥ sarvē
dudruvurbhayapīḍitāḥ Á Á 6.79.6 Á Á

tān dṛṣṭvā rākṣasāḥ sarvē
dravamāṇān vanaukasaḥ Á

nēdustē siṃhavad dṛptā
rākṣasā jitakāśinaḥ Á Á 6.79.7 Á Á

vidravatsu tadā tēṣu
vānarēṣu samantataḥ Á

rāmastān vārayāmāsa
śaravarṣēṇa rākṣasān Á Á 6.79.8 Á Á

vāritān rākṣasān dṛṣṭvā
makarākṣō niśācaraḥ Á

kōpānalasamāviṣṭō
vacanaṃ cēdamabravīt Á Á 6.79.9 Á Á

tiṣṭha rāma mayā sārdhaṃ
dvandvayuddhaṃ bhaviṣyati Á

tyājayiṣyāmi tē prāṇān
dhanurmuktaiḥ śitaiḥ śaraiḥ Á Á 6.79.10 Á Á

yat tadā daṇḍakāraṇyē
pitaraṃ hatavān mama Á

tadagrataḥ svakarmasthaṃ
smṛtvā rōṣō’bhivardhatē Á Á 6.79.11 Á Á

dahyantē bhṛśamaṅgāni
durātman mama rāghava Á

yanmayāsi na dṛṣṭastvaṃ
tasmin kālē mahāvanē Á Á 6.79.12 Á Á

diṣṭyāsi darśanaṃ rāma
mama tvaṃ prāptavāniha Á

kāṅkṣitō’si kṣudhārtasya
siṃhasyēvētarō mṛgaḥ Á Á 6.79.13 Á Á

adya madbāṇavēgēna
prētarāḍviṣayaṃ gataḥ Á

yē tvayā nihatāḥ śūrāḥ
saha taiśca vasiṣyasi Á Á 6.79.14 Á Á

bahunātra kimuktēna
śṛṇu rāma vacō mama Á

paśyantu sakalā lōkā -
stvāṃ māṃ caiva raṇājirē Á Á 6.79.15 Á Á

astrairvā gadayā vāpi
bāhubhyāṃ vā raṇājirē Á

abhyastaṃ yēna vā rāma
vartatāṃ tēna vā mṛdham Á Á 6.79.16 Á Á

makarākṣavacaḥ śrutvā
rāmō daśarathātmajaḥ Á

abravīt prahasan vākya -
muttarōttaravādinam Á Á 6.79.17 Á Á

katthasē kiṃ vṛthā rakṣō
bahūnyasadṛśāni tē Á

na raṇē śakyatē jētuṃ
vinā yuddhēna vāgbalāt Á Á 6.79.18 Á Á

caturdaśa sahasrāṇi
rakṣasāṃ tvatpitā ca yaḥ Á

triśirā dūṣaṇaścāpi
daṇḍakē nihatō mayā Á Á 6.79.19 Á Á

svāśitāścāpi māṃsēna
gṛdhragōmāyuvāyasāḥ Á

bhaviṣyantyadya vai pāpa
tīkṣṇatuṇḍanakhāṅkuśāḥ Á Á 6.79.20 Á Á

rāghavēṇaivamuktastu
makarākṣō mahābalaḥ Á

bāṇaughānamucat tasmai
rāghavāya raṇājirē Á Á 6.79.21 Á Á

tāñcharāñcharavarṣēṇa
rāmaścicchēda naikadhā Á

nipēturbhuvi vicchinnā
rukmapuṅkhāḥ sahasraśaḥ Á Á 6.79.22 Á Á

tad yuddhamabhavat tatra
samētyānyōnyamōjasā Á

khararākṣasaputrasya
sūnōrdaśarathasya ca Á Á 6.79.23 Á Á

jīmūtayōrivākāśē
śabdō jyātalayōriva Á

dhanurmuktaḥ svanō’nyōnyaṃ
śrūyatē ca raṇājirē Á Á 6.79.24 Á Á

dēvadānavagandharvāḥ
kinnarāśca mahōragāḥ Á

antarikṣagatāḥ sarvē
draṣṭukāmāstadadbhutam Á Á 6.79.25 Á Á

viddhamanyōnyagātrēṣu
dviguṇaṃ vardhatē balam Á

kṛtapratikṛtānyōnyaṃ
kurutāṃ tau raṇājirē Á Á 6.79.26 Á Á

rāmamuktāṃstu bāṇaughān
rākṣasastvacchinad raṇē Á

rakṣōmuktāṃstu rāmō vai
naikadhā prācchinaccharaiḥ Á Á 6.79.27 Á Á

bāṇaughavitatāḥ sarvā
diśaśca pradiśastathā Á

sañchannā vasudhā caiva
samantānna prakāśatē Á Á 6.79.28 Á Á

tataḥ kruddhō mahābāhu -
rdhanuścicchēda saṃyugē Á

aṣṭābhiratha nārācaiḥ
sūtaṃ vivyādha rāghavaḥ Á Á 6.79.29 Á Á

bhittvā rathaṃ śarai rāmō
hatvā aśvānapātayat Á

virathō vasudhāsthaḥ sa
makarākṣō niśācaraḥ Á Á 6.79.30 Á Á

tattiṣṭhad vasudhāṃ rakṣaḥ
śūlaṃ jagrāha pāṇinā Á

trāsanaṃ sarvabhūtānāṃ
yugāntāgnisamaprabham Á Á 6.79.31 Á Á

duravāpaṃ mahacchūlaṃ
rudradattaṃ bhayaṅkaram Á

jājvalyamānamākāśē
saṃhārāstramivāparam Á Á 6.79.32 Á Á

yaṃ dṛṣṭvā dēvatāḥ sarvā
bhayārtā vidrutā diśaḥ Á

vibhrāmya ca mahacchūlaṃ
prajvalantaṃ niśācaraḥ Á Á 6.79.33 Á Á

sa krōdhāt prāhiṇōt tasmai
rāghavāya mahāhavē Á

tamāpatantaṃ jvalitaṃ
kharaputrakarāccyutam Á Á 6.79.34 Á Á

bāṇaiścaturbhirākāśē
śūlaṃ cicchēda rāghavaḥ Á

sa bhinnō naikadhā śūlō
divyahāṭakamaṇḍitaḥ Á

vyaśīryata mahōlkēva
rāmabāṇārditō bhuvi Á Á 6.79.35 Á Á

tacchūlaṃ nihataṃ dṛṣṭvā
rāmēṇākliṣṭakarmaṇā Á

sādhu sādhviti bhūtāni
vyāharanti nabhōgatāḥ Á Á 6.79.36 Á Á

taṃ dṛṣṭvā nihataṃ śūlaṃ
makarākṣō niśācaraḥ Á

muṣṭimudyamya kākutsthaṃ
tiṣṭha tiṣṭhēti cābravīt Á Á 6.79.37 Á Á

sa taṃ dṛṣṭvā patantaṃ tu
prahasya raghunandanaḥ Á

pāvakāstraṃ tatō rāmaḥ
sandadhē tu śarāsanē Á Á 6.79.38 Á Á

tēnāstrēṇa hataṃ rakṣaḥ
kākutsthēna tadā raṇē Á

sañchinnahṛdayaṃ tatra
papāta ca mamāra ca Á Á 6.79.39 Á Á

dṛṣṭvā tē rākṣasāḥ sarvē
makarākṣasya pātanam Á

laṅkāmēva pradhāvanta
rāmabāṇabhayārditāḥ Á Á 6.79.40 Á Á

daśarathanṛpasūnubāṇavēgai
rajanicaraṃ nihataṃ kharātmajaṃ tam Á

pradadṛśuratha dēvatāḥ prahṛṣṭā
girimiva vajrahataṃ yathā vikīrṇam Á Á 6.79.41 Á Á

Á Á ityārṣē śrīmadrāmāyaṇē vālmīkīyē ādikāvyē

yuddhakāṇḍē ēkōnāśītitamaḥ sargaḥ Á Á

